
GOUVÈNÈ CUOMO ANONSE FINISYON REKONSTRIKSYON NEW YORK STATE THRUWAY A ANT EXIT 23 

AK 24 NAN ALBANY 

 

Gouvènè Andrew M. Cuomo te anonse jodi a pwojè konstriksyon $99,7 milyon sou twazan pou ajoute 

yon lòt vwa sikilasyon nan chak direksyon sou New York State Thruway a ant exit 23 (Albany, I-787) ak 

24 (Albany, I-87, I-90) – pi gwo pwojè konstriksyon nan Rejyon Kapital la – fini kounye a. 

 

“Finisyon pwojè sa se yon bon nouvèl pou moun Rejyon Kapital la ki vwayaje sou koridò pasan sa chak 

jou,” te deklare Gouvènè Cuomo. “Espansyon ant exit 23 ak 24 la pral diminye anbouteyaj epi fè vwayaj 

sou Thruway a vin pi fasil epi gen plis sekirite. Anplis, pwojè sa te reyalize san depase bidjè, sa ki nan 

benefis kontribiyab epi bay chofè chofè priyorite.” 

 

“Pwojè sa montre pwogrè Thruway Authority a fè sou plizyè ane k sot pase yo,” te deklare Prezidan 

Thruway Authority a, Howard P. Milstein. “Mwen felisite pèsonèl ak konpayi konstriksyon nou yo pou 

reyalizasyon pwojè sa ki pa depase bidjè, ak poutèt yo bay moun Rejyon Kapital la yon deplasman ki gen 

plis sekirite ou ka fè plis konfyans.” 

 

“Objektif nou nan Thruway a se bay kliyan yon esperyans vwayaj ki gen plis sekirite yo ka fè plis 

konfyans,” te deklare Direktè Thruway Authority a, Thomas J. Madison. “Pwojè sa te finanse nèt atravè 

pwogram konstriksyon imobilizasyon ki gen finanse ak toll Thruway Authority a epi te reyalize san 

depase bidjè. Se yon lòt bèl egzanp sou jan toll kliyan yo kenbe Thruway a pami sipè otowout nivo 

mondyal Amerika yo.” 

 

Prensipal fokis pwojè a se retire nèt pavaj ki la deja  – kèk pati ladann gen plis pase 55 lane – epi 

ranplase li ak twa vwa sikilasyon beton nan toulede direksyon nò ak sid nan koridò a ak tou de nouvo 

vwa akòtman nan chak direksyon. Twazyèm vwa yo te konstwi tout dabò nan medyan ki egziste deja, sa 

ki te redwi nan maksimòm li elajisman jeneral otowout la. Nouvo konfigirasyon vwa a pral ede soulaje 

anbouteyaj nan koridò pasan anpil sa.  

 

Anpil lòt adisyon ak amelyorasyon te fèt nan kad pwojè sa, tankou: 12 basen rezèv dlo te konstwi pou 

amelyore sistèm drenaj dlo siklòn aktyèl la; 1,8 ak tè imid te konstwi; epi nouvo pye bwa ak abis te 

plante pou konpanse moun ki te afekte ak konstriksyon an, ak tou uit diferan segman baryè kont bri ki te 

konstwi sou koridò a.  

Yon seksyon fè pati yon pwogram pilòt ki itilize kawoutchou resikle apati dechè kawoutchou nan 

konstriksyon baryè kont bri a. Souplès ak fleksibilite materyo yo ede evite krakelaj, deplasman oubyen 

deteryorasyon akòz vibrasyon oubyen mouvman sòl la epi founi bon jan rezistans nan tanperati  grasa 

polimè kawoutchou a. 

 

Thruway Authority a te fini konsepsyon pwojè a nan fen lane 2010, epi pwojè konstwiksyon an te 

kòmanse nan mwa mas 2011. Rifenburg Construction Inc. of Troy te prensipal konpayi konstriksyon an. 

Ka genyen fèmti vwa pou yon ti bout tan nan seksyon sa nan semèn kap vini yo pandan konpayi 

konstriksyon ap fè netwayej apre pwojè. 

 

Pwojè a te mennen annakò ak egzijans Inisyativ Driver’s First/Chofè Dabò Gouvènè a, ki fasilite vwayajè 

epi garanti mwens pètibasyon posib pou chofè sou otowout ak pwojè pon atravè eta a.  

 

Nou ankouraje Vwayajè sou Thruway yo vizite www.Thruway.ny.gov pou mizajou antan reyèl.  

 

Vwayajè ka abone tou pou resevwa imel TRANSAlert konsènan sitiyasyon sikilasyon thruway a sou 

http://www.thruway.ny.gov/tas/index.shtml oubyen swiv @ThruwayTraffic sou Twitter. 

 

Pou wè yon kat entèaktif ki genyen ladann kondisyon sikilasyon Google pou Thruway ak lòt wout nan Eta 

New York ak pi lwen, ale sou: http://www.thruway.ny.gov/travelers/map/index.html?layer=traffic. 

